
Fundarfrágreiðing til HSF-limafundi mikudagin 2. sep 2026 

 
Luttakandi: Gunn Ellefsen, Jógvan Emil Nielsen, Kristian Østergaard og Durita Thomsen fyri Starvsnevndina. Ári Rouch, 

Pól Hendrikkur Andreassen, Hallur Danielsen, Gabriel Apetrei og Andrass Thomsen fyri umsitingina. Annika Østerø fyri 

Neistan. Heini Hellisdal Poulsen fyri Kyndil. Emi Sólvitsdóttir og Eyðun Joensen fyri H71. Helgi Simonsen fyri 

SÍF/Søljuna. Malan F. Justinussen og Rudi Olsen fyri ÍA. Sunnuvá Eysturdal og Karstin Høghamar fyri EB. Eirikur í 

Jákupstovu fyri Team Klaksvík. Egi G. Danielsen fyri StÍF. 

 

Andrass Thomsen, stjóri, beyð vælkomin og gjøgnumgekk skránna.  
 

1.0 Kappingarárið 2026/27 

Ári Rouch gjøgnumgekk álmanakkan fyri kappingarárið 2026/27 og tók fram nøkur punkt m.a. áseting 

avdystartíðspunktum, dystarflytingar, námsferðir, European Cup o.a. 

 

EB hevði sent viðmerking inn, hetta í mun til tilgongdina at víðka dystartalið í bestu kvinnudeildini frá 21 til 

24 í grundspælinum, og at eftir kappingin var broytt, kom hon út, hetta uttan at broytingarnar vóru 

hoyrdar. 

 

Kappingarleiðslan vísti á, at broytingaruppskotið hevði verið til hoyringar hjá feløgunum í tveimum 

umførum, og at greiður meiriluti var fyri at broyta samlaða dystartali, bert EB hevði eftirfylgjandi sett 

spurningartekin við broytingina. Fýra feløg vóru fyri, meðan tvey fyrihildu seg neutral. Tað var eisini kunnað 

um í hoyringini, at vóru fleiri umfør løgd inn, so vóru tey løgd sum miðvikuumfør, hetta tí at ikki fleiri 

vikuskiftið vóru at gera gott við. 

 

Andrass legði fram um bókling um barnahondbólt. Bóklingurin er eitt úrslit av arbeiðsfundinum, sum HSF 

hevði saman við barnavenjarunum í mai 2026. Bóklingurin umrøður alt sum hevur við hondbóltin hjá 

teimum yngstu at gera, frá U7 til og við U12. Bóklingurin verður almannakunngjørdur fyri kappingarbyrjan 

2026/27. 

 

1.1 Niðurstøða 

Feløgini góvu kunningini um kappingina gætur. Kappingarleiðslan gav til kennar at gamaní kundu onkur ting 

verið greiðari í hoyringini, men at úrslitið hevði verið tað sama. Framyvir kunnu broytingar eftir hoyring 

verða hoyrdar aftur, soleiðis at øll eru betri kunnaði. Arbeitt verður við at gera bóklingin um barnahondbólt 

lidnan. 

 

2.0 Landsliðsvirksemi og leikaramenning 2026/27 

Mark Lausen-Marcher kunnaði um ársins leikaramenning fyri hvønn árgang sær, og hvussu úttøkurnar 

ganga fyri seg. Hartil gjøgnumgekk hann uppgávurnar, sum liggja fyri framman fyri hvørt landslið. 

 

2.1 Niðurstøða 

Feløgini góvu kunning gætur. 

 

3.0 Kunning um nýggja dómaramennaran og dómaraøkið hjá HSF 

Gabriel Apetrei, sum er settur, sum nýggjur dómaraábyrgdari í HSF, introduseraði seg sjálvan og leiklutin 

hann er settur í. Hann kemur at hava ábyrgdina av A-dómarunum og kemur at hava dagliga sambandið við 



feløgini kring dómaraøkið. Ætlanin er at uppraðfesta økið, hetta í mun til eygleiðing, útbúgving og menning 

sum heild.  

 

3.1 Niðurstøða 

Feløgini govu kunningini gætur og tóku væl ímóti. 

 

4.0 Kunning um Spiideo og Portal Play 

Andrass Thomsen kunnaði um nýggju Spiideo kameraskipanina, sum er sett upp í hallunum, har lið eru í 

fremstu deildunum. Eisini er nýtt samstarv við Portal.fo um stroymingspall róptur Portal Play. Andrass 

kunnaði um prísáseting fyri haldini og hvussu skifti yvir á nýggja pallin fór at ganga fyri seg. Talan verður 

bert um dystir í fremstu deildunum, umframt steypakappingini, sum verða stroymdir. HSF hevur ásett ein 

arbeiðsbólk, sum skal koma við einum tilmæli í januar 2027, í hvønn mun tað skal vera møguligt at stroyma 

barnadystir eisini. Helgi Hoydal, Ása á Neystabø og Sámal Jákup Durhuus sita í hesum bólkinum. 

 

4.1 Niðurstøða 

Feløgini góvu kunningini gætur og arbeiðir HSF við at fáa seinastu tingini uppá pláss fyri kappingarbyrjan. 

 

 

5.0 Stroyming av ungdómsdystum og venjingum 

Við nýggju kamaraskipanini í hallunum koma eisini nýggir møguleikar, t.d. at taka venjingar upp og at 

stroyma barnadystir. HSF hevur ásett ein arbeiðsbólk, sum skal koma við einum tilmæli í januar 2027, hetta 

í mun til hvørt tað skal vera møguligt at stroyma barnadystir eisini. Helgi Hoydal, Ása á Neystabø og Sámal 

Jákup Durhuus sita í hesum bólkinum. 

 

5.1 Niðurstøða 

Arbeiðsbólkurin kemur við einum tilmæli til limafundin í januar. 

 

6.0 Arbeiðsbólkur til marknaðarførðing av Burn/SMS deildini 

Eins og á undanfarnað limafundi varð umrøtt, hvørt eitthvørt kann gerðast fyri at marknaðarføra heimligu 

kappingarnar betri. Hetta við reklamum, SoMe, betring av dystarupplivingunum við tónleiki, frásøgufólki 

o.ø. og annars sum heild at selja kappingarnar betri. Umframt hugarok var umrøtt at seta ein arbeiðsbólk. 

 

6.1 Niðurstøða 

Eingin niðurstøða, HSF arbeiði víðari við at manna arbeiðsbólkin. 

 

7.0 Samanumtøka og ymiskt 

Mark Lausen- Marcher vísti á trupulleikan, at EHF krevur master coach útbúgving til venjarar, sum standa á 

odda fyri liðum, sum luttaka í evropeisku kappingunum. Arbeitt verður við at fáa føroyskum venjarum 

møguleikan fyri at taka master coach útbúgving í Føroyum og ígjøgnum EHF uttanlands.  

 

Fundarskrivari: Ári Rouch 

 


